
 

TEKS UCAPAN 

BRIG. JEN DATO’ PROF. DR. KAMARUDIN HUSSIN 

Naib Canselor 

Universiti Malaysia Perlis 

SEMPENA 

SYARAHAN AKADEMIK PROFESOR ADJUNG UniMAP 

DI DEWAN KAPITOL PADA 12 OKTOBER 2011 

 

Bismillah Hirrahman Nirrahim 

 

Yang Berhormat Y. Bhg. Dato’ Yusof Bin Jusoh selaku 

Profesor Adjung UniMAP, 

 

Yang Berbahagia Profesor Dr. Zul Azhar Zahid Jamal, 

Timbalan Naib Canselor (Akademik dan Antarabangsa) 

UniMAP, 

 

Yang Berbahagia Profesor Dr. Ismail Daut, Timbalan Naib 

Canselor (Penyelidikan dan Inovasi) UniMAP, 

 



 

Pegawai-Pegawai Utama UniMAP, Dekan-Dekan Dan Ketua-

Ketua Jabatan, 

 

Warga kerja Universiti Malaysia Perlis seterusnya Pelajar-

pelajar yang dihormati dan dikasihi  sekalian 

 

Assalamualaikum Warahmatullahi Taala Wabarakatuh Dan 

Salam Satu Malaysia.  

 

Good Evening, Wan Shang Hao, Maalai Vanakam, Ma Sa An 

Khair, Ra Thri Sawat. 

 

Alhamdulillah, bersyukur ke hadrat Allah Subbahanu Wa 

Taala di atas limpah kurnia serta rezeki yang dicurahkan, 

kasih dan sayang–Nya mengizinkan kita semua dapat 

bersama-sama pada hari ini untuk mendengar sesi Syarahan 

Akademik Profesor Adjung UniMAP 2011 yang akan 

disampaikan oleh Y. Bhg. Dato’ Yusof Bin Jusoh. 

 

 



 

Hadirin dan hadirat sekalian, 

 

Di kesempatan ini, saya ingin mengambil peluang untuk 

merakamkan  ucapan penghargaan dan  terima kasih kepada 

Y. Bhg. Dato’ di atas sudi meluangkan masa untuk hadir  

pada hari ini bagi menyampaikan syarahan mengenai 

“Keusahawanan dan Kejuruteraan”.  Apa yang saya 

harapkan semoga segala input dan ilmu yang bakal 

disampaikan  sebentar lagi akan dijadikan panduan serta 

landasan kepada seluruh Warga UniMAP. 

 

Sepertimana yang kita maklum, dalam era globalisasi pada 

hari ini, kemampuan sesebuah negara bergantung kepada 

keupayaan tenaga kerja negara tersebut dalam memenuhi 

keperluan pasaran yang semakin kompleks dan dinamis. 

Justeru itu amatlah penting sekiranya para graduan yang 

dilahirkan terutamanya di UniMAP dapat memenuhi 

keperluan pasaran di samping menpunyai nilai tambah yang 

tersendiri dan membezakan mereka dengan graduan dari 

universiti yang lain.  



 

UniMAP kini sedang bergerak maju bagi memantapkan semua 

bidang dalam usaha untuk merealisasikan pelan strategiknya. 

Kecemerlangan akademik, sukan, kebudayaan, penyelidikan, 

jaringan hubungan antarabangsa, kelestarian universiti dan 

tadbir urus korporat adalah faktor penyumbang ke arah 

kemajuan yang berterusan kepada universiti.  

 

Menyedari akan kepentingan itu, diharapkan syarahan pada 

hari ini dapat menyuntik semangat dan memberi input yang 

berguna kepada semua warga UniMAP. 

 

Hadirin yang saya kasihi sekalian, 

 

Syarahan Akademik oleh Profesor Adjung ini adalah bertujuan 

untuk membawa elemen keusahawanan yang dikenalpasti 

sebagai salah satu faktor penting yang perlu diterapkan 

kepada setiap pelajar khususnya di Institusi Pengajian Tinggi 

bagi menangani permasalahan siswazah menganggur dan 

kebergantungan siswazah kepada sektor makan gaji semata- 



 

mata agar mereka dapat mencipta peluang kepada diri sendiri 

dan juga kepada orang lain. 

 

Selain itu, melalui program ini juga, kita dapat bersama-sama 

berkongsi  maklumat, idea, pengalaman, kepakaran untuk 

menuju kepada wawasan pendidikan tinggi UniMAP bagi 

membuktikan bahawa aspek pendidikan kejuruteraan dan 

perniagaan penting kepada semua bidang.  Ia juga turut 

memberikan pendedahan kepada warga UniMAP supaya 

semua staf dan pelajar dalam usaha melengkapkan diri 

mereka dengan kemahiran dan ilmu pengetahuan tertentu 

agar lebih produktif. 

 

Hadirin dan hadirat sekalian, 

 

Sebelum saya mengakhiri ucapan saya pada petang ini, sekali 

saya ingin merakamkan jutaan terima kasih kepada Y. Bhg. 

Dato’ Yusof Bin Jusoh di atas kesudian beliau melapangkan 

masa untuk bersama-sama kita pada hari ini bagi 

menyampaikan syarahan akademik Profesor Adjung UniMAP.  



 

 

Semoga apa yang bakal disampaikan oleh Y. Bhg. Dato’ dapat 

menarik minat dalam kalangan pelajar terutamanya terhadap 

bidang perniagaan dan kejuruteraan dan boleh dijadikan 

dorongan dan juga pembakar semangat untuk terus maju dan 

berjaya dalam bidang ini.  

 

SEKIAN 

WABILLAHI TAUFIK WAL HIDAYAH 

ASSALAMUALAIKUM WARAHMATULLAHI WABARAKATUH. 
 


